
‘n Woord aan Ouers

Hierdie boek is die resultaat van ‘n begeerte
om ‘n bygaande studie joernaal vir kinders
te hé wat saam met die Verlos van Skande

joernaal vir volwassenes gebruik kan word.

Love God Greatly Afrikaans is toegewy om
God se Woord beskikbaar te maak aan ons
pragtige gemeenskap van vrouens... en nou
het vrouens die geleentheid om God se
Woord met hulle kinders te deel deur hierdie

studie wat uniek ontwerp is vir jong harte.







06

08

11

12

30

48

66

INHOUDSOPGAWLE

INLEIDING
LEESPLAN

JOU DOELWITTE
WEEK 1

WEEK 2

WEEK 3

WEEK 4



INLEIDING

VERLOS VAN SKANDE

Skande is skelm. Dit laat ons skaam voel as ons iets verkeerds doen, as iemand met
ons spot of as ons verleé is. Skande hou daarvan om weg te kruip en wil ons ook
laat wegkruip en onsigbaar laat word. Dit keer dat ons dinge doen wat ons graag
wil doen en dit laat ons voel asof ons nie goed genoeg is nie. Dit laat ons bang
voel om dinge te doen wat ons weet ons kan doen.

Skande raak ons almal, maak nie saak wie ons is nie. Skande probeer keer dat
ons lewe soos God wil hé ons moet lewe. In plaas daarvan dat ons ons potensiaal
uitleef, laat dit ons onthou van die kere wat ons iets nie kon regkry nie en hoe
onseker ons voel. Dit laat ons twyfel oor wat ons kan doen, die mense wat ons
liethet, en oor God.

Genoeg is genoeg! Dis tyd dat die skande in ons lewens vir Jesus ontmoet. Dit is
Hy wat ons van skande verlos.

Ons gaan vir die volgende vier weke elf verskillende stories uit die Bybel lees en
kyk hoe God verskillende mense gehelp het om die skande en skaamte in hulle
lewens te hanteer. Ons gaan leer hoe om God te vertrou en met vertroue te leef
wanneer skande en skaamte ons laat voel dat ons nie goed genoeg is nie.

Ons gaan kyk hoe Adam en Eva met God se hulp geleer het om teen die skande

en skaamte van sonde te veg en God se liefde en genade aan te gryp. Abraham en
Sara het geleer om te veg teen die skande van om nie ‘n kind te hé nie en God

te vertrou om hulle foute reg te maak. Ons gaan kyk hoe Moses die skande van
om nie goed genoeg te wees nie, gehanteer het en God vertrou het om in sy lewe
te werk, al het hy getwyfel en onseker gevoel. Naomi het geleer om die skande

van verkeerde besluite in haar verlede af te skud en om God te vertrou dat daar
vorentoe beter dinge op haar wag. Gideon het die skande van swakheid laat gaan
en vertrou dat hy die regte man was vir die taak, want as God iemand roep om iets
te doen, sal Hy daardie persoon ook toerus.

Elkeen van hierdie verhale sal vir ons wys hoe God die Verlosser van skande is. Hy
het die skande en skaamte wat hierdie Bybelkarakters gevoel het, verbreek en Hy
kan beslis ook vir ons van ons skande en skaamte vry maak. Skande en skaamte het
nie beheer oor ons nie — God is in beheer en Hy sal ons help om vry van skande en
skaamte te leef. In hierdie studie gaan ons vir julle wys hoe.

Ons bid dat God deur hierdie studie vir jou en jou kind sal toerus, jou deur sy



Woord sal aanmoedig om teen die versoeking om skaamte in jou lewe te voel, te
stry en dat jy God se liefde, vergifnis en verlossing sal aangryp. Ons bid dat hierdie
studie kinders sal help om hulle koppe ‘n bietjie hoér te hou en hulle die vertroue
sal gee om met vrymoedigheid in geloof te wandel en te begryp hoeveel God aan
hulle kant is. Vriendinne, kom ons veg teen die mag van skande en skaamte en
omhels die vryheid wat ons in en deur Christus — die Verlosser van skande, het!
Ons is so opgewonde om hierdie kragtige studie saam met julle aan te pak!



SOAP LEESPLAN

WEEK 1

Maandag - Adam en Eva en die Skande van Sonde
Lees: Genesis 3:1-7, 11; Johannes 10:10
SOAP: Genesis 3:11; Johannes 10:10

Dinsdag - God Verwyder ons Skuld
Lees: Psalms 103:12-13
SOAP: Psalms 103:12-13

Woensdag - Abraham en Sara en die Skande van Onvrugbaarheid
Lees: Genesis 15:1-6; Genesis 16:1-5; Matteus 19:26
SOAP: Genesis 16:1-2; Matteus 19:26

Donderdag - ‘n God wat Ons van Skande Verlos
Lees: Jesaja 54:1-4
SOAP: Jesaja 54:4

Vrydag - Moses en die Skande van Ontoerecikendheid
Lees: Eksodus 4:10-17; Psalm 103:7-9; Jesaja 41:10
SOAP: Psalm 103:7-9; Jesaja 41:10

WEEK 2

Maandag - Naomi en die Skande van Vorige Besluite
Lees: Rut 1; Jeremia 31:3-4
SOAP: Jeremia 31:3-4

Dinsdag - Ons Verlede is Vergewe
Lees: Romeine 8:1-2; Galasiérs 5:1

SOAP: Romeine 8:1-2

Woensdag - Gideon en die Skande van Swakheid
Lees: Rigters 6:11-18; 2 Korintiérs 10:3-5; Filippense 1:20
SOAP: Rigters 6:12; Filippense 1:20

Donderdag - Skoonheid in Gebrokenheid
Lees: Jesaja 50:7; 2 Korintiérs 4:10-12
SOAP: 2 Korintiérs 4:10-12

Vrydag - Mefiboset en die Skande van Gebrokenheid
Lees: 2 Samuel 9; Hebreérs 4:15-16
SOAP: 2 Samuel 9:7-8; Hebreérs 4:15-16



WEEK 3

Maandag - Dawid en die Skande van Owerspel
Lees: 2 Samuel 11; Psalms 103:10-11
SOAP: Psalms 103:10-11

Dinsdag - Gelei tot Bekering
Lees: 2 Samuel 12:13; Romeine 3:23-24; 2 Korintiérs 7:10-11
SOAP: Romeine 3:23-24

Woensdag - Bartimeus en die Skande van Afhanklikheid
Lees: Markus 10:46-52; Psalms 121:1-2; Hebreérs 12:2
SOAP: Hebreérs 12:2

Donderdag - God het ‘n Doel
Lees: Johannes 9:3
SOAP: Johannes 9:3

Vrydag - Die Vrou wat aan Bloedvloeiing
Gely het en die Skande van Siekte

Lees: Markus 5:25-34; Johannes 14:1; Jesaja 61:7
SOAP: Jesaja 61:7

WEEK 4

Maandag - Die Vrou wat op Owerspel Betrap
is en die Skande van Blootstelling

Lees: Johannes 8:1-11; Psalms 25:2; Kolossense 1:21-23
SOAP: Psalms 25:2; Kolossense 1:22

Dinsdag - God Maak ons Vry
Lees: Johannes 8:36; Efesiérs 1:7-8
SOAP: Efesiérs 1:7-8

Woensdag - Petrus en die Skande van Ontrouheid
Lees: Lukas 22:31-62; Johannes 21:7-19; 2 Timoteus 2:13
SOAP: Lukas 22:31-32

Donderdag - Weg met die Oue, In met die Nuwe
Lees: 2 Korintiérs 5:17
SOAP: 2 Korintiérs 5:17

Vrydag - God, die Een wat Ons van Skande Verlos
Lees: 2 Korintiérs 4:7-18
SOAP: 2 Korintiérs 4:15-18

JOU
DOELWITTE

Ons glo dat dit
belangrik is om
doelwitte neer te
skryf vir hierdie
studie. Neem nou
tyd en skryf drie
doelwitte neer
waarop jy wil fokus
soos jy elke dag
opstaan en in God
se Woord delf.
Maak seker dat

jy terugverwys na
hierdie doelwitte
tydens die volgende
paar weke, om jou
te help om gefokus
te bly. Jy kan dit

doen!

Handtekening:

Datum:

GEBED

SKRYF JOU GEBEDSVERSOEKE EN
LOFPRYSINGS VIR ELKE DAG NEER.

Gebedsfokus vir hierdie week:

Spandeer tyd om vir jou familie te bid.

MAANDAG

DINSDAG

WOENSDAG

DONDERDAG

VRYDAG



WEEK 1

So ver as die ooslte van die weste aff is,
so ver verwyder Hy ons
oorlredinge van ons af.

Soos n vader hom
ontferm oor sy kinders,
so ontferm die Here Hom

oor die walt Hom dien.

Psalms 103:12-13

SKRIFGEDEELTES VIR WEEK 1

MAANDAG

Genesis 3:1-7, 11

1 Die slang was listiger as al die wilde diere wat deur die Here God gemaak is en het vir die
vrou gevra: “Het God werklik gesé julle mag van geen boom in die tuin eet nie?”

2 Die vrou het die slang geantwoord: “Ons mag eet van die vrugte van die bome in die tuin.
3 God het net gesé ons mag nie eet van die vrugte van die boom in die middel van die tuin
nie en ons mag dit nie aanraak nie, want dan sterf ons.”

4 Toe sé die slang vir die vrou: “Julle sal beslis nie sterf nie, 5 maar God weet dat julle oé sal
oopgaan die dag as julle van daardie boom eet en dan sal julle soos God wees deurdat julle
alles kan ken.”

6 Toe besef die vrou dat die boom se vrugte goed is om te eet en mooi om na te kyk en
begeerlik omdat dit kennis kan gee. En sy het van sy vrugte gepluk en geéet. Sy het ook vir
haar man by haar gegee, en hy het geéet. 7 Hulle altwee se 0é gaan toe oop, en hulle besef
dat hulle kaal is. Toe werk hulle vyeblare aanmekaar en hang dit om vir klere.

11 Die Here God vra toe: “Hoe het jy te wete gekom dat jy kaal is? Het jy tog nie van die
boom geéet waarvan Ek jou verbied het om te eet nie?”

Johannes 10:10

10 ‘n Dief kom net steel en slag en uitroei; Ek het gekom sodat hulle die lewe kan hé, en dit
in oorvloed.

DINSDAG

Psalms 103:12-13

12 So ver as die ooste van die weste af is,

so ver verwyder Hy ons oortredinge van ons af.
13 Soos ‘n vader hom ontferm oor sy kinders,

so ontferm die Here Hom oor dié wat Hom dien.



WOENSDAG

Genesis 15:1-6

1 Hierna het die woord van die Here in ‘n gesig tot Abram gekom: “Moenie bang wees nie,
Abram, Ek beskerm jou! Jou beloning sal baie groot wees.”

2 Toe sé Abram: “Here my God, wat kan U vir my gee? Ek sal kinderloos sterf, en Eliéser
die man uit Damaskus sal my besittings kry.” 3 Abram het verder gesé: “U het nie vir my ‘n
nageslag gegee nie. ‘n Slaaf uit my huis sal my erfgenaam wees.”

4 Maar die woord van die Here het tot Abram gekom: “Daardie een sal nie jou erfgenaam
wees nie. Een wat jou eie nasaat is, hy sal jou erfgenaam wees.” 5 Toe het die Here vir Abram
buitentoe laat gaan en vir hom gesé: “Kyk op na die hemel en tel die sterre as jy kan.” Verder
sé die Here vir hom: “So baie sal jou nageslag wees.”

6 Abram het toe in die Here geglo, en die Here het dit goedgevind dat Abram so volgens die
wil van die Here gehandel het.

Genesis 16:1-5

1 Sarai het nog nie vir haar man Abram ‘n kind in die wéreld gebring gehad nie. Sy het ‘n
Egiptiese slavin met die naam Hagar gehad. 2 Toe sé Sarai vir Abram: “Die Here het my nou
eenmaal daarvan weerhou om kinders te kan hé. Gaan slaap by my slavin. Miskien bring sy ‘n
kind in die wéreld wat my eie kan word.” En Abram het saamgestem met sy vrou.

3 Abram was al tien jaar in Kanain toe Sarai, die vrou van Abram, self vir Hagar, haar
Egiptiese slavin, gevat en vir haar man Abram as vrou gegee het. 4 Hy het by Hagar gaan
slaap, en sy het swanger geword. Toe sy agterkom sy is swanger, het sy haar eienares geminag.
5 Toe sé Sarai vir Abram: “Jy dra die skuld vir hierdie onreg wat ek moet verduur. Ek het

my slavin vir jou gegee om met haar gemeenskap te hé, en noudat sy agterkom sy is swanger,
minag sy my. Mag die Here hierdie saak tussen my en jou uitwys.”

Matteus 19:26

26 Jesus het reguit na hulle gekyk en gesé: “Vir mense is dit onmoontlik, maar vir God is
alles moontlik.”

DONDERDAG
Jesaja 54:1-4

1 Jubel, onvrugbare vrou,
jy wat geen kinders
in die wéreld gebring het nie,

15



jubel en juig,

jy wat geen geboortepyne geken het nie,
want jy, verstote vrou,

gaan nou meer kinders hé

as een wat getroud is, sé die Here.

2 Maak groter die plek vir jou tent,
maak breér jou tentdoeke,

moenie suinig daarmee werk nie.

Maak langer die tentlyne

en slaan die tentpenne dieper in,

3 want jy sal na alle kante toe uitbrei;
jou nageslag sal nasies verdryf

en in die stede wat nou verwoes is, gaan woon.
4 Moenie bang wees nie,

jy sal nie weer in die skande kom nie,
moenie so verleé daar staan nie,

jy sal nie weer verneder word nie.

Jy sal die skande uit jou jong dae vergeet,
en nie meer dink hoe jy verneder is

toe jy ‘n weduwee was nie.

VRYDAG

Ekbsodus 4:10-17

10 Toe sé Moses vir die Here: “Ag, Here, ek kan nie goed praat nie; ek kon nie vroeér nie en
ek kan ook nie nou nie, hier waar U met my praat nie. Ek praat swaar, en my tong sukkel.”

11 Daarna sé die Here vir hom: “Wie het aan die mens ‘n mond gegee? Wie maak stom of
doof of siende of blind? Is dit nie Ek, die Here, nie? 12 Gaan nou, Ek sal jou help met die
praat en jou leer wat jy moet sé.”

13 Maar Moses antwoord: “Asseblief tog, Here, stuur liewer iemand anders.”

14 Toe word die Here kwaad vir Moses en sé: “Adron die Leviet is mos jou broer, en Ek weet
hy kan sy woord goed doen. Hy is al op pad om jou te ontmoet en hy sal bly wees om jou
weer te sien.

15 Praat met hom en sé vir hom wat om te sé. Ek sal by jou wees as jy praat en by hom as hy
praat en Ek sal julle leer wat om te doen. 16 Wanneer hy namens jou met die volk praat, is
hy jou segsman en jy die een wat hom sy opdragte gee. 17 Hou nou die kierie waarmee jy die
tekens moet gaan doen, by jou.”



Psalms 103:7-9
7 Aan Moses het Hy sy wil bekend gemaak,

aan Israel wat Hy van plan was om te doen.
8 Barmhartig en genadig is die Here,
lankmoedig en vol liefde.

9 Hy sal ons ons sonde nie bly toereken

en nie vir ewig toornig bly nie.

Jesaja 41:10

10 Moenie bang wees nie, Ek is by jou,
moenie bekommerd wees nie, Ek is jou God.
Ek versterk jou,

Ek help jou,

Ek hou jou vas,

met my eie hand red Ek jou.

M PN DA G

Lees:
Genesis 3:1-7, 11; Johannes 10:10

SOAP:
Genesis 3:11; Johannes 10:10

1. Skryf vandag se SKRIFGEDEELTES neer.

2. Op die oop bladsy aan die regterkant, TEKEN of SKRYF wat hierdie verse vir jou
beteken.

3. My GEBED vir vandag:

DINSDAG

Lees:
Psalms 103:12-13

SOAP:
Psalms 103:12-13

1. Skryf vandag se SKRIFGEDEELTES neer.

2. Op die oop bladsy aan die regterkant, TEKEN of SKRYF wat hierdie verse vir jou
beteken.

3. My GEBED vir vandag:

WOENSDAG

Lees:
Genesis 15:1-6; Genesis 16:1-5; Matteus 19:26

SOAP:
Genesis 16:1-2; Matteus 19:26

1. Skryf vandag se SKRIFGEDEELTES neer.

2. Op die oop bladsy aan die regterkant, TEKEN of SKRYF wat hierdie verse vir jou
beteken.

3. My GEBED vir vandag:

DONDERDAG

Lees:
Jesaja 54:1-4
SOAP:
Jesaja 54:4

1. Skryf vandag se SKRIFGEDEELTES neer.

2. Op die oop bladsy aan die regterkant, TEKEN of SKRYF wat hierdie verse vir jou
beteken.

3. My GEBED vir vandag:

VRY DA G

Lees:

Eksodus 4:10-17; Psalm 103:7-9; Jesaja 41:10
SOAP:

Psalm 103:7-9; Jesaja 41:10

1. Skryf vandag se SKRIFGEDEELTES neer.

2. Op die oop bladsy aan die regterkant, TEKEN of SKRYF wat hierdie verse vir jou
beteken.

3. My GEBED vir vandag:

HIERDIE WEEK
HET EFK GELEER...

GEBRUIK DIE SPASIE HIER ONDER OM ‘N PRENTJIE
TE TEKEN OF TE SKRYF OOR WAT JY HIERDIE WEEK
GELEER HET UIT JOU TYD IN GOD SE WOORD.

GEBED

SKRYF JOU GEBEDSVERSOEKE EN
LOFPRYSINGS VIR ELKE DAG NEER.

Gebedsfokus vir hierdie week:
Spandeer tyd om vir jou land te bid.

MAANDAG

DINSDAG

WOENSDAG

DONDERDAG

VRYDAG



WEEIK 9

Die Hoepriester wat ons het, is nie Fen
watl geen medelye met ons swakhede
kan he nie; Hy was immers in elke opsig
net soos ons aan versoeking onderwerp,
maar Iy hel nie gesondig nie. Kom
ons gaan dan mel vrymoedigheid
na die genadelroon, sodat ons
barmhartigheid en genade ontvang en

so op die regte tyd gered kan word.

Hebreérs 4:15-16

31



32

SKRIFGEDEELTES VIR WEEIK 2

MAANDAG

Rur 1

1 In die tyd van die leiers was daar op ‘n keer hongersnood in die land, en ‘n man met sy
vrou en sy twee seuns het uit Betlehem in Juda weggetrek om ‘n heenkome te soek in die
gebied van Moab. 2 Die man was Elimelek, sy vrou Naomi, en sy twee seuns Maglon en
Kiljon. Hulle was afkomstig uit Efrata in Betlehem in Juda. Hulle het in Moab aangekom

en hulle daar gevestig. 3 Toe Naomi se man, Elimelek, sterf, het sy en haar twee seuns alleen
agtergebly. 4 Die twee seuns het later getrou met die Moabitiese meisies Orpa en Rut. Naomi
en haar twee seuns het omtrent tien jaar in Moab gebly. 5 Toe haar twee seuns Maglon en
Kiljon ook sterf, het sy alleen agtergebly sonder haar seuns en sonder haar man. 6 Toe sy
verneem dat die Here vir sy volk uitkoms gebring het deur vir hulle ‘n goeie oes te gee, het sy
en haar skoondogters klaargemaak om van Moab af terug te gaan.

7 Sy en haar skoondogters het saam vertrek uit die plek waar hulle gebly het, op pad na
Juda toe. 8 Toe sé Naomi vir haar twee skoondogters: “Julle moet liewer teruggaan na julle
ouerhuise toe. Mag die Here sy liefde aan julle bewys, soos julle aan die oorledenes en aan
my liefde bewys het. 9 Mag die Here vir julle elkeen weer ‘n goeie man en ‘n heenkome gee.”
Toe sy van hulle wou afskeid neem, het hulle begin huil 10 en vir haar gesé: “Nee, ons wil
met Ma saamgaan na Ma se volk toe.”

11 Maar Naomi het weer vir hulle gesé: “Gaan terug, my dogters. Waarom sou julle saam met
my wou kom? Het ek nog enige hoop om seuns in die wéreld te bring, sodat julle met hulle
sou kon trou? 12 Gaan asseblief maar terug, my dogters, ek is te oud om weer te trou; selfs

al sou ek sé daar is nog hoop vir my, al sou ek vannag by ‘n man slaap, al sou ek nog seuns in
die wéreld bring, 13 sou julle kon wag tot hulle groot is? Sou julle julle ondertussen daarvan
kon weerhou om te trou? Dit is onmoontlik, my dogters. Nee, my lot is swaarder as julle s'n:
die Here het teen my gedraai.”

14 Toe het Naomi se skoondogters weer begin huil., en Orpa het van haar afskeid geneem,
maar Rut het by haar gebly. 15 Toe sé Naomi: “Kyk, jou skoonsuster het teruggegaan na
haar volk en na haar gode toe. Gaan jy nou ook saam met haar terug.” 16 Maar Rut het
geantwoord:

“Moet my tog nie dwing om van u af weg te gaan en om om te draai nie,
want waar u gaan, sal ek gaan;

waar u bly, sal ek bly;

u volk is my volk;

u God is my God;



17 waar u sterf, sal ek sterf en daar sal ek begrawe word. Ek 1¢ ‘n eed af voor die Here: net
die dood sal ons skei.”

18 Naomi het besef dat Rut vasbeslote was om saam met haar te gaan en sy het opgehou om
haar te probeer ompraat. 19 Hulle twee is toe saam na Betlehem toe.

Met hulle aankoms in Betlehem was daar groot opgewondenheid in die stad, en die vrouens
het gesé: “Maar dis mos Naomi!” 20 Hierop het Naomi vir hulle gesé: “Moet my asseblief nie
meer Naomi noem nie, noem my Mara, want die Almagtige het die lewe vir my baie bitter
gemaak. 21 My lewe was vol toe ek hier weg is, maar die Here het my leeg laat terugkom.
Waarom noem julle my nog Naomi? Die Here het dan teen my gedraai, die Almagtige het

‘n ramp oor my gebring.” 22 So het Naomi uit Moab teruggekom en Rut, haar Moabitiese
skoondogter, was by haar. Hulle het in Betlehem aangekom aan die begin van die garsoes.

Jeremia 31:3-4

3 Van veraf het die Here Hom aan Israel bekend gemaak:
Ek het jou nog altyd liefgehad,

daarom het Ek jou met geduld verdra.

4 Ek sal aan jou kinders gee, Israel,

jy sal kinders in die wéreld bring.

Jy sal weer jou tamboeryne dra,

jy sal uitgaan om te dans saam met dié wat bly is.

DINSDAG

Romeine 8:1-2

1 Daar is dus nou geen veroordeling vir dié wat in Christus Jesus is nie. 2 Die wet van die
Gees wat aan jou in Christus Jesus die lewe gee, het jou vrygemaak van die wet van sonde en

dood.

Galasiérs 5:1

1 Christus het ons vrygemaak om werklik vry te wees. Staan dan vas in hierdie vryheid en
moet julle nie weer onder ‘n slawejuk laat indwing nie.

WOENSDAG

Rigters 6:11-18

11 Daarna het ‘n Engel van die Here gaan sit onder die groot boom in Ofra wat behoort
het aan Joas die Abiésriet. Sy seun Gideon was besig om koring uit te slaan in ‘n parskuip
waar hy weggekruip het vir die Midianiete. 12 Die Engel van die Here het aan hom verskyn

en vir hom gesé: “Die Here is by jou, dapper man!” 13 Maar Gideon het vir die Engel gesé:
“Ekskuus, Meneer, maar as die Here by ons is, waarom kom al hierdie dinge oor ons? Waar
is al sy magtige dade waarvan ons voorvaders ons vertel het toe hulle gesé het: ‘Het die Here
ons nie uit Egipte bevry nie?” Nou het die Here ons in die steek gelaat: Hy het ons oorgegee
in die mag van die Midianiete.” 14 Toe het die Here na Gideon toe gedraai en vir hom gesé:
“Gaan met die krag wat jy het en gaan red die Israeliete uit die mag van die Midianiete! Toe,
Ek stuur jou!” 15 Maar Gideon sé vir Hom: “Ekskuus, Meneer, waarmee sal ek die Israeliete
gaan red? Die familie waaraan ek behoort, is die armste in die hele Manasse, en van my pa se
kinders het ek die minste aansien.” 16 Die Here het hom geantwoord: “Ek is by jou, en jy sal
die Midianiete verslaan asof hulle nie meer as een is nie.” 17 Gideon het vir Hom gesé: “As U
so vriendelik wil wees, doen tog vir my ‘n wonder dat ek seker kan wees dit is U, Here, wat
met my praat! 18 Moenie hiervandaan af padgee nie dat ek tog net gou ‘n offer voor U kan
kom neersit.” Toe sé die Here: “Ek sal wag tot jy terug is.”

2 Korintiérs 10:3-5

3 Natuurlik leef ons in ‘n menslike liggaam, maar ons voer nie die stryd met menslike
wapens nie. 4 Die wapens van ons stryd is nie die wapens van die mens nie, maar die kragtige
wapens van God wat vestings kan vernietig. Daarmee vernietig ons die redenasies 5 en elke
hooghartige aanval wat teen die kennis van God gerig word. Ons neem elke gedagte gevange
om dit aan Christus gehoorsaam te maak.

Filippense 1:20

20 Dit is my vurige verlange, en daarna sien ek uit, dat ek niks sal doen waaroor ek my sal
hoef te skaam nie. Ek wil ook nou, soos nog altyd, met alle vrymoedigheid deur my hele wese
Christus verheerlik in lewe en in sterwe,

DONDERDAG

Jesaja 50:7
7 Die Here my God help my,

ek sal nie teleurgestel staan nie;
ek sal my nie ontstel nie,
ek weet ek sal nie in verleentheid kom nie.

2 Korintiérs 4:10-12

10 Die sterwe van Jesus dra ons altyd saam in ons liggaam, sodat ook die lewe van Jesus
sigbaar kan word in ons liggaam. 11 Voorturend word ons wat lewe, ter wille van Jesus
uitgelewer aan die dood, sodat ook in ons sterflike bestaan die lewe van Jesus sigbaar kan
word. 12 Dit beteken dat in ons die dood aan die werk is, maar in julle die lewe.



VRYDAG

2 Samuel 9

1 Op ‘n dag het Dawid gevra: “Het daar nie miskien iemand uit Saul se familie oorgebly nie?
Ek sou hom graag onder my sorg wil neem ter wille van Jonatan.”

2 Hulle het toe vir Siba, ‘n amptenaar van Saul se hofhouding na hom toe laat roep. “Is
jy Siba?” vra die koning hom. Hy antwoord: “Ek is u onderdaan.” 3 “Is daar nie miskien
iemand uit Saul se familie oor nie?” wou die koning weet. “Ek wil hom ‘n besondere guns
bewys.”

“Daar is nog ‘n kreupel seun van Jonatan,” was Siba se antwoord aan die koning. 4 “Waar is
hy?” vra die koning hom toe, en hy het geantwoord: “Hy is in die huis van Ammiél se seun

Makir in Lo-Dabar.”

5 Koning Dawid het hom toe laat haal uit Makir se huis in Lo-Dabar. 6 Toe Mefiboset seun
van Saul se seun Jonatan by Dawid kom, het hy op sy knieé geval voor Dawid en gebuig.
“Mefiboset?” vra Dawid. “Ek is u onderdaan,” antwoord hy.

7 Dawid sé vir hom: “Moenie bekommerd wees nie, want ek het besluit om jou onder my
sorg te neem ter wille van Jonatan jou pa. Ek gaan al die grond van jou oupa Saul aan jou
teruggee, en boonop sal jy van nou af by my aan huis eet.” 8 Hy het weer voor Dawid gebuig
en gesé: “Wat is ek tog dat u aandag gee aan ‘n dooie hond soos ek?”

9 Dawid het vir Siba die amptenaar van Saul geroep en hom beveel: “Alles wat aan Saul en sy
familie behoort het, gee ek aan sy kleinseun. 10 Jy en jou seuns en jou slawe moet vir hom
die lande bewerk en die oes insamel sodat daar kos kan wees vir sy huishouding, en sodat
hulle kan eet. Maar Mefiboset die kleinseun van Saul sal van nou af by my aan huis eet.”

Siba het vyftien seuns en twintig slawe gehad.

11 Hy het die koning geantwoord: “Ek is u onderdaan, ek sal doen net soos die koning my
beveel het, en Mefiboset sal by u aan huis eet soos u eie kind.”

12 Mefiboset het ‘n klein seuntjie gehad wie se naam Miga was. Die hele huishouding van
Siba moes vir Mefiboset bedien. 13 Mefiboset, wie se voete gebreklik was, het in Jerusalem
gebly, want hy het van toe af by die koning aan huis geéet.

Hebreérs 4:15-16

15 Die hoépriester wat ons het, is nie Een wat geen medelye met ons swakhede kan hé
nie; Hy was immers in elke opsig net soos ons aan versoeking onderwerp, maar Hy het
nie gesondig nie. 16 Kom ons gaan dan met vrymoedigheid na die genadetroon, sodat ons
barmhartigheid en genade ontvang en so op die regte tyd gered kan word.

M PN DA G

Lees:

Rut 1; Jeremia 31:3-4
SOAP:

Jeremia 31:3-4

1. Skryf vandag se SKRIFGEDEELTES neer.

2. Op die oop bladsy aan die regterkant, TEKEN of SKRYF wat hierdie verse vir jou
beteken.

3. My GEBED vir vandag:

DINSDAG

Lees:

Romeine 8:1-2; Galasiérs 5:1
SOAP:

Romeine 8:1-2

1. Skryf vandag se SKRIFGEDEELTES neer.

2. Op die oop bladsy aan die regterkant, TEKEN of SKRYF wat hierdie verse vir jou
beteken.

3. My GEBED vir vandag:

WOENSDAG

Lees:

Rigters 6:11-18; 2 Korintiérs 10:3-5; Filippense 1:20
SOAP:

Rigters 6:12; Filippense 1:20

1. Skryf vandag se SKRIFGEDEELTES neer.

2. Op die oop bladsy aan die regterkant, TEKEN of SKRYF wat hierdie verse vir jou
beteken.

3. My GEBED vir vandag:

DONDERDAG

Lees:

Jesaja 50:7; 2 Korintiérs 4:10-12
SOAP:

2 Korintiérs 4:10-12

1. Skryf vandag se SKRIFGEDEELTES neer.

2. Op die oop bladsy aan die regterkant, TEKEN of SKRYF wat hierdie verse vir jou
beteken.

3. My GEBED vir vandag:

VRY DA G

Lees:
2 Samuel 9; Hebreérs 4:15-16

SOAP:
2 Samuel 9:7-8; Hebreérs 4:15-16

1. Skryf vandag se SKRIFGEDEELTES neer.

2. Op die oop bladsy aan die regterkant, TEKEN of SKRYF wat hierdie verse vir jou
beteken.

3. My GEBED vir vandag:

HIERDIE WEEK
HET EFK GELEER...

GEBRUIK DIE SPASIE HIER ONDER OM ‘N PRENTJIE
TE TEKEN OF TE SKRYF OOR WAT JY HIERDIE WEEK
GELEER HET UIT JOU TYD IN GOD SE WOORD.

GEBED

SKRYF JOU GEBEDSVERSOEKE EN
LOFPRYSINGS VIR ELKE DAG NEER.

Gebedsfokus vir hierdie week:

Spandeer tyd om vir jou vriende te bid.

MAANDAG

DINSDAG

WOENSDAG

DONDERDAG

VRYDAG



WEEK 3

..die oog geveslig op Jesus, die
Begin en Voleinder van die geloof.
Ter wille van die vreugde wat
vir Hom in die vooruilsiyg was,
het Iy die kruis verduur sonder
om vir die skande daarvan terug
te deimns, en Hy sit nou aan die

reglterkant van die troon van God.

Hebreérs 12:2

SKRIFGEDEELTES VIR WEEIK ¥

MAANDAG

2 Samuel 11

1 In die lente, die tyd waarin die konings gewoonlik optrek om oorlog te maak, het Dawid
op ‘n keer vir Joab en sy soldate en die hele Israel uitgestuur. Hulle het die Ammoniete
verslaan en Rabba beleér, maar Dawid het in Jerusalem agtergebly. 2 Eendag het hy na sy
middagslapie opgestaan en op die dak van die paleis gaan rondstap. Van die dak af het hy ‘n
vrou sien bad. Sy was ‘n baie mooi vrou. 3 Dawid het oor haar laat navraag doen, en iemand
het gesé: “Dit is Batseba dogter van Eliam, die vrou van Urija die Hetiet.”

4 Dawid het toe amptenare gestuur en haar laat haal. Dit was nadat sy haar reinigingsbad
geneem het na haar maandstonde. Sy het na hom toe gekom, en hy het by haar geslaap.
Daarna is sy terug huis toe. 5 Die vrou het swanger geword en vir Dawid laat weet: “Ek is
swanger.”

6 Dawid het op sy beurt ‘n boodskap na Joab toe gestuur: “Stuur vir Urija die Hetiet
hiernatoe.” Joab het hom na Dawid toe gestuur. 7 Urija het by hom gekom, en Dawid het
hom gevra hoe gaan dit met Joab en die leér, en hoe vorder die oorlog. 8 Hierna het Dawid
vir Urija gesé: “Gaan nou maar huis toe en rus ‘n bietjie.” Toe Urija uit die paleis gaan, het
die koning ook nog ‘n geskenk agter hom aangestuur. 9 Maar Urija wou nie huis toe gaan nie
en het by die paleisdeur gaan slaap saam met die slawe van die koning.

10 Hulle het vir Dawid gaan sé: “Urija was nie huis toe nie.” Dawid vra toe vir Urija: “Jy was
mos lank weg, waarom gaan jy nie huis toe nie?” 11 Sy antwoord was: “Sou ek huis toe gaan
om te eet en fees te vier en by my vrou te slaap, terwyl die ark en Israel saam met Juda in
hutte woon en my aanvoerder Joab sowel as u soldate in die oop veld kamp opslaan? Dit sal
ek beslis nooit doen nie!” 12 Dawid het Urija toe beveel: “Bly vandag nog hier! Moére stuur
ek jou terug.” Urija het daardie dag en die dag daarna in Jerusalem vertoef. 13 Toe het Dawid
hom geroep en saam met hom geéet en gedrink. Hy het hom selfs dronk gemaak. Maar die
aand het Urija uitgegaan om op sy gewone plek saam met die slawe van die koning te gaan
slaap. Hy het nie huis toe gegaan nie.

14 Die volgende oggend het Dawid ‘n brief aan Joab geskryf en saam met Urija gestuur. 15
In dié brief het hy geskryf: “Gee tog aan Urija ‘n plek op die voorpunt waar die geveg kwaai
is. Val dan terug sodat hy in die slag kan bly en sneuwel.”

16 Terwyl Joab die stad beleér, het hy Urija op ‘n plek gesit waar hy geweet het daar is
dapper teenstanders. 17 Die burgers van die stad het uitgekom en teen Joab geveg. Daar het
van Dawid se soldate gesneuwel, en Urija die Hetiet het ook omgekom.

18 Joab het Dawid laat inlig oor die verloop van die geveg.19 Hy het die boodskapper



beveel: “As jy vir die koning die verloop van die geveg klaar vertel het 20 en net as hy begin
kwaad word en jou vra: “Waarom het julle so naby die stad gaan veg? Het julle nie gedink
aan die mense wat bo die muur af skiet nie? 21 Wie het vir Abimelek seun van Jerubbeset
doodgemaak? Is dit nie ‘n vrou wat ‘n maalklip bo van die muur af op hom gegooi het, sodat
hy in Tebes gesterf het nie? Waarom het julle so naby die muur gekom?” dan moet jy sé: Ook
u manskap Urija die Hetiet het gesneuwel.”

22 Die boodskapper het vir Dawid alles gaan vertel wat Joab hom beveel het. 23 Hy het vir
Dawid gesé: “Die vyand het dapper teen ons geveg. Hulle het tot in die oop veld na ons toe
uitgekom en toe ons hulle tot by die stadspoort terugdruk, 24 het die boogskutters bo van
die muur af u manskappe begin raakskiet. So het party van die koning se soldate gesneuwel,
en ook Urija die Hetiet het so gesterf.” 23 Dawid het die boodskapper beveel: “Sé vir Joab:
‘Jy moet jou dit nie te veel aantrek nie. Dit gebeur nou maar eenmaal so dat mense sneuwel.
Veg dapper in jou stryd teen die stad en verwoes dit.” En praat hom moed in.”

26 Urija se vrou het gehoor dat haar man dood is en sy het oor hom getreur. 27 Toe die
routyd oor was, het Dawid haar na sy huis toe laat haal. Sy het sy vrou geword en vir hom ‘n

seun in die wéreld gebring. Maar wat Dawid gedoen het, was verkeerd in die 0é van die Here.

Psalms 103:10-11

10 Hy handel met ons nie volgens ons
sondes nie,

vergeld ons nie vir ons
ongeregtighede nie,

11 want so groot as die afstand
tussen hemel en aarde is,

so groot is sy liefde vir dié wat Hom
dien.

DINSDAG

2 Samuel 12:13

13 Toe sé Dawid vir Natan: “Ek het gesondig teen die Here.”
En Natan sé vir hom: “Die Here het jou sonde vergewe: jy sal nie nou sterwe nie.

Romeine 3:23-24

23 Almal het gesondig, en het nie deel aan die heerlikheid van God nie, 24 maar hulle word,
sonder dat hulle dit verdien, op grond van sy genade vrygespreck vanweé die verlossing deur
Jesus Christus.

2 Korintiérs 7:10-11

10 want droeftheid volgens die wil van God bring bekering wat tot redding lei, en daaroor
was niemand nog ooit jammer nie. Daarteenoor bring droefheid uit wéreldse oorwegings die
dood. 11 Kyk net wat die ervaring van droeftheid volgens die wil van God aan julle gedoen
het. Nou is daar by julle erns; meer nog, daar is verantwoording, verontwaardiging, ontsag,
verlange, ywer en bestraffing van die kwaad. In elke opsig het julle bewys dat julle in hierdie
saak onskuldig is,

WOENSDAG

Markus 10:46-52

46 Daarna kom hulle in Jerigo aan. Toe Jesus en sy dissipels en ‘n aansienlike menigte weer
daarvandaan verder gaan, sit daar ‘n blinde bedelaar, Bartimeus, seun van Timeus, langs

die pad. 47 Toe hy hoor dat dit Jesus van Nasaret is, het hy begin uitroep: “Jesus, Seun van
Dawid, ontferm U tog oor my!” 48 Baie mense het met hom geraas en gesé hy moet stilbly.
Maar hy het al hoe harder uitgeroep: “Seun van Dawid, ontferm U tog oor my!” 49 Jesus het
gaan staan en gesé: “Roep hom nader.” Hulle roep toe die blinde man en sé vir hom: “Hou
moed! Staan op! Hy roep jou.” 50 Hy het sy bokleed net daar gelos en opgespring en na Jesus
toe gegaan. 51 Jesus vra vir hom: “Wat wil jy hé moet Ek vir jou doen?” “Rabboeni,” sé die
blinde man vir Hom, “dat ek kan sien.” 52 Jesus sé daarop vir hom: “Jy kan maar gaan. Jou
geloof het jou gered.” Dadelik kon hy sien en het hy op die pad agter Jesus aan gegaan.

Psalms 121:1-2

1 ‘n Pelgrimslied.
Ek kyk op na die berge:
waarvandaan sal daar vir my hulp kom?

2 My hulp kom van die Here
wat hemel en aarde gemaak het.

Hebreérs 12:2

2 die oog gevestig op Jesus, die Begin en Voleinder van die geloof. Ter wille van die vreugde
wat vir Hom in die vooruitsig was, het hy die kruis verduur sonder om vir die skande
daarvan terug te deins, en Hy sit nou aan die regterkant van die troon van God.

DONDERDAG
Johannes 9:3

3 En Jesus antwoord: “Dit is nie deur sy eie sonde nie en ook nie deur sy ouers s'n nie, maar
hy is blind sodat die werke wat God doen, in hom gesien sal kan word.



VRYDAG
Markus 5:25-34

25 Daar was ook ‘n vrou wat al twaalf jaar lank aan bloedvloeiing gely het. 26 Sy het baie
gely onder die behandeling van talle dokters en het alles wat sy gehad het, daaraan bestee.

Sy het egter geen baat daarby gevind nie; haar toestand het eerder vererger. 27 Sy het van
Jesus gehoor en in die gedrang nader gekom en van agter af aan sy klere geraak, 28 want sy
het gedink: as ek maar net aan sy klere kan raak, sal ek gesond word. 29 En dadelik het die
bron van haar bloedvloeiing opgedroog, en sy kon aan haar liggaam agterkom dat sy van haar
kwaal ontslae was. 30 Jesus het ook self onmiddelik geweet dat daar van Hom krag uitgegaan
het. Hy het Hom in die gedrang omgedraai en gevra: “Wie het aan my klere geraak?” 31

Sy dissipels het Hom geantwoord: “U sien tog dat die mense van alle kante af teen U druk,
en dan vra U nog: Wie het aan My geraak?” 32 Hy het rondom Hom gekyk om te sien wie
dit gedoen het. 33 Die vrou het geskrik en gestaan en bewe, want sy het besef wat met haar
gebeur het. Sy het toe voor Hom op haar knieé kom val en vir Hom haar hele geskiedenis
vertel. 34 Daarna sé Hy vir haar: “Dogter, jou geloof het jou gered. Gaan in vrede. Wees vir
goed van jou kwaal genees!”

Johannes 14:1

1 “Julle moet nie ontsteld wees nie. Glo in God; glo ook in My.

Jesaja 61:7

7 In plaas van vernedering sal julle twee keer soveel besittings hé as tevore, in plaas van
minagting sal julle lof ontvang oor wat julle besit. Julle sal in julle land twee keer soveel besit
as tevore en julle sal altyd vreugde hé.

53



54

M PN DA G

Lees:
2 Samuel 11; Psalms 103:10-11

SOAP:
Psalms 103:10-11

1. Skryf vandag se SKRIFGEDEELTES neer.

2. Op die oop bladsy aan die regterkant, TEKEN of SKRYF wat hierdie verse vir jou
beteken.

3. My GEBED vir vandag:

DINSDAG

Lees:
2 Samuel 12:13; Romeine 3:23-24; 2 Korintiérs 7:10-11

SOAP:
Romeine 3:23-24

1. Skryf vandag se SKRIFGEDEELTES neer.

2. Op die oop bladsy aan die regterkant, TEKEN of SKRYF wat hierdie verse vir jou
beteken.

3. My GEBED vir vandag:

WOENSDAG

Lees:
Markus 10:46-52; Psalms 121:1-2; Hebreérs 12:2

SOAP:
Hebreérs 12:2

1. Skryf vandag se SKRIFGEDEELTES neer.

2. Op die oop bladsy aan die regterkant, TEKEN of SKRYF wat hierdie verse vir jou
beteken.

3. My GEBED vir vandag:

DONDERDAG

Lees:
Johannes 9:3

SOAP:
Johannes 9:3

1. Skryf vandag se SKRIFGEDEELTES neer.

2. Op die oop bladsy aan die regterkant, TEKEN of SKRYF wat hierdie verse vir jou
beteken.

3. My GEBED vir vandag:

VRY DA G

Lees:
Markus 5:25-34; Johannes 14:1; Jesaja 61:7

SOAP:
Jesaja 61:7

1. Skryf vandag se SKRIFGEDEELTES neer.

2. Op die oop bladsy aan die regterkant, TEKEN of SKRYF wat hierdie verse vir jou
beteken.

3. My GEBED vir vandag:

HIERDIE WEEK
HET EFK GELEER...

GEBRUIK DIE SPASIE HIER ONDER OM ‘N PRENTJIE
TE TEKEN OF TE SKRYF OOR WAT JY HIERDIE WEEK
GELEER HET UIT JOU TYD IN GOD SE WOORD.

GEBED

SKRYF JOU GEBEDSVERSOEKE EN
LOFPRYSINGS VIR ELKE DAG NEER.

Gebedsfokus vir hierdie week:
Spandeer tyd om vir jou kerk te bid.

MAANDAG

DINSDAG

WOENSDAG

DONDERDAG

VRYDAG



WEEK 4

Iemand wat aan Christus behoort,
is 'm nuwe mens. Die oue 1S

verby, die nuwe het gekom.

2 Korintiérs 5:17

67



68

SKRIFGEDEELTES VIR WEEIK 4

MAANDAG

Johannes 8:1-11

1 maar Jesus het na die Olyfberg toe gegaan. 2 Die volgende mére vroeg was Hy weer in

die tempel en die hele volk het na Hom toe gekom. Hy het gaan sit en hulle geleer. 3 Die
skrifgeleerdes en die Fariseérs bring toe ‘n vrou wat op owerspel betrap is, en laat haar in die
middel van die kring mense staan. 4 Hulle het vir Hom gesé: “Meneer, hierdie vrou is op
heter daad betrap waar sy owerspel gepleeg het. 5 Moses het ons in die wet beveel om sulke
vrouens te stenig, maar u, wat sé u?” 6 Dit het hulle gevra om Hom uit te lok, sodat hulle
iets kon kry waaroor hulle Hom kon aankla. Maar Jesus het gebuk en met sy vinger op die
grond geskrywe. 7 Toe hulle aanhou om Hom te vra, het Hy regop gekom en vir hulle gesé:
“Laat die een van julle wat ‘n skoon gewete het, eerste ‘n klip op haar gooi.” 8 Daarna het Hy
weer gebuk en op die grond geskrywe.

9 Toe hulle hoor wat Hy sé, het hulle een vir een begin wegloop, die familiechoofde eerste.
Jesus is alleen agtergelaat saam met die vrou daar in die middel van die kring mense. 10 Toe
het Hy regop gekom en vir haar gevra: “Mevrou, waar is hulle? Het nie een van hulle die
oordeel oor jou voltrek nie?” 11 “Niemand nie, Here,” sé sy. Toe sé Jesus: “Ek doen dit ook
nie. Gaan maar en moet van nou af nie meer sonde doen nie.”

Psalms 25:2

2 my God, op U vertrou ek.
Laat my vertroue tog nie tevergeefs wees nie,
laat my vyande nie juig oor wat met my gebeur nie.

Kolossense 1:21-23

21 Ook julle was voorheen ver van God af en vyandiggesind teenoor Hom, soos blyk uit julle
sondige lewenswyse. 22 Maar nou het Hy ook julle met Homself versoen deurdat sy Seun as
mens gesterwe het om julle heilig, sonder smet en onberispelik voor Hom te stel. 23 Maar
dan moet julle vas en sterk bly staan in die geloof en julle nie laat losruk van die hoop wat in
julle gewek is deur die evangelie wat julle gehoor het nie. Dit is die evangelie wat aan al die
mense op die aarde verkondig is en waarvan ek, Paulus, ‘n dienaar geword het.

DINSDAG
Johannes 8:36

36 Eers as die Seun julle vrymaak, sal julle werlik vry wees.



Efesiérs 1:7-8

7 Deur die bloed van sy Seun is ons verlos en is ons oortredinge vergewe kragtens die ryke
genade van God 8 wat Hy in al sy wysheid en insig so oorvloedig aan ons geskenk het.

WOENSDAG

Lukas 22:31-62

31 “Simon, Simon!” het Jesus gesé. “Luister! Die Satan het daarop aangedring om julle soos
koring te sif. 32 Maar Ek het vir jou gebid dat jou geloof jou nie begewe nie. As jy weer tot
inkeer gekom het, moet jy jou broers versterk.” 33 Petrus sé vir Hom: “Here, ¢k is bereid om
saam met U selfs gevangenskap en dood in te gaan.” 34 Maar Hy antwoord: “Petrus, Ek sé vir
jou: Die haan sal vannag nie kraai voordat jy My drie maal verloén het deur te sé dat jy My
nie ken nie.”

35 Verder het Jesus vir hulle gesé: “Toe Ek julle uitgestuur het sonder beursie en reissak

en skoene, het julle iets kortgekom?” “Nee, niks nie!” was hulle antwoord. 36 Toe sé Hy

vir hulle: “Maar nou, wie ‘n beursie het, moet dit saamneem, en net so ook ‘n reissak. En
wie nie ‘n swaard het nie, moet van sy klere verkoop en een aanskaf. 37 Ek sé vir julle: Die
Skrifwoord wat sé: ‘En Hy is as misdadiger beskou,’ moet aan My bewaarheid word, want
wat op My betrekking het, gaan nou in vervulling.” 38 Hulle sé toe: “Here, kyk hier is twee
swaarde.” “Ons laat dit daarby,” antwoord Hy hulle.

39 Jesus het die stad verlaat en volgens gewoonte Olyfberg toe gegaan, en sy dissipels het
Hom gevolg. 40 Toe Hy op die plek aankom, sé Hy vir hulle: “Bid dat julle nie in versoeking
kom nie.” 41 Hy het Hom toe van hulle afgesonder omtrent so ver as ‘n mens met ‘n klip
kan gooi. Daar het Hy gekniel en gebid: 42 “Vader, as U wil, neem tog hierdie lydensbeker
van My af weg. Laat nogtans nie my wil nie maar u wil geskied!” 43 ‘n Engel uit die hemel
het aan Hom verskyn en Hom versterk. 44 Hy het in doodsangs geraak en het nog ernstiger
gebid. Sy sweet het soos bloeddruppels geword wat op die grond val. 45 Toe Hy van die
gebed opstaan en by die dissipels kom, kry Hy hulle aan die slaap, uitgeput van droefheid.
46 Hy sé toe vir hulle: “Waarom slaap julle? Staan op en bid, sodat julle nie in versoeking
kom nie.”

47 Terwyl Jesus nog praat, kom ‘n klomp mense daar aan. Die een wat Judas genoem is, een
van die twaalf, het hulle gelei en nader gekom na Jesus toe om Hom te soen. 48 Maar Jesus
sé vir hom: “Judas, verraai jy die Seun van die mens met ‘n soen?” 49 Toe dié saam met Jesus
was, sien wat gaan gebeur, vra hulle: “Here, moet ons hulle met die swaard aanval?” 50 Een
van hulle slaan toe na die slaaf van die hoépriester en kap sy regteroor af. 51 Maar Jesus sé:
“Hou op daarmee!” Daarna het Hy die oor aangeraak en hom genees. 52 Toe sé Jesus vir die
priesterhoofde, die offisiere van die tempelwag en die familichoofde wat teen Hom opgetrek
het: “Trek julle met swaarde en stokke uit soos teen ‘n rower? 53 Dag vir dag was Ek saam
met julle in die tempel, en julle het nie ‘n hand uitgesteek om My te vang nie. Maar nou dat
die tyd vir die duistere magte daar is, het julle julle kans.”

54 Hulle het Jesus toe gevange geneem en Hom weggelei en in die huis van die hoépriester
gebring. Petrus het op ‘n afstand agterna gekom. 55 In die middel van die binneplaas was
daar ‘n vuur, en daar het mense bymekaar gesit. Petrus het tussen hulle gaan sit. 56 ‘n
Diensmeisie wat hom in die skynsel van die vuur sien sit het, het hom goed bekyk en gesé:
“Dié een was ook saam met daardie man.” 57 Maar Petrus het dit ontken deur te sé: “Juffrou,
ek ken Hom nie!” 58 ‘n Rukkie later sien iemand anders hom en sé: “Jy is mos ook een van
hulle.” Maar Petrus antwoord: “Man, ek is nie!” 59 Na verloop van sowat ‘n uur het nog een
met beslistheid beweer: “Sowaar, dié een was ook saam met daardie man. Hy is mos ook ‘n
Galileér!” 60 Maar Petrus sé: “Man, ek weet nie waarvan jy praat nie!” En onmiddelik, terwyl
hy nog praat, het daar ‘n haan gekraai. 61 Die Here het omgedraai en Petrus aangekyk. Toe
val dit Petrus by wat die Here vir hom gesé het: “Voordat die haan vannag kraai, sal jy My
drie maal verloén.” 62 En Petrus het buitentoe gegaan en bitterlik gehuil.

Johannes 21:7-19

7 Die dissipel vir wie Jesus baie lief was, sé toe vir Petrus: “Dit is die Here!” Toe Simon
Petrus hoor dat dit die Here is, het hy sy hemp aangetrek — want sy bolyf was kaal — en in die
water gespring. 8 Hulle was nie ver van die land af nie, net omtrent honderd tree. Die ander
dissipels het met die skuitjie gekom en die net met die visse gesleep.

9 Toe hulle aan land kom, sien hulle ‘n vuur brand en ‘n stuk vis daarop 1é. Daar was brood
ook. 10 Jesus sé toe vir hulle: “Bring van die vis wat julle nou net gevang het.” 11 Simon
Petrus het toe in die skuit geklim en die net op die land getrek. Dit was vol groot visse,
honderd drie en vyftig, en alhoewel daar so baie was, het die net nie geskeur nie. 12 Toe sé
Jesus vir hulle: “Kom eet.” Nie een van die dissipels het sover gekom om vir Hom te vra:
“Wie is U?” nie. Hulle het geweet dat dit die Here is. 13 Jesus kom toe, neem die brood en
gee dit vir hulle, en net so ook die vis. 14 Dit was al die derde keer dat Jesus aan sy dissipels
verskyn het nadat Hy uit die dood opgewek is.

15 Toe hulle klaar geéet het, vra Jesus vir Simon Petrus: “Simon seun van Johannes, het jy
My baie lief, meer as hulle hier?”

“Ja, Here,” antwoord hy Hom, “U weet dat ek U liethet.”

Hy sé toe vir hom: “Laat my lammers wei.”

16 Jesus vra hom weer ‘n tweede keer: “Simon seun van Johannes, het jy My baie lief?”
“Ja, Here,” antwoord hy Hom, “U weet dat ek U liethet.”

Hy sé toe vir hom: “Pas my skape op.”

17 Jesus vra hom die derde keer: “Simon seun van Johannes, het jy My lief?”

Petrus het bedroef geword omdat Jesus hom die derde keer gevra het: “Het jy My lief?”, en
hy antwoord Hom: “Here, U weet alles. U weet dat ek U liefhet.”

Hy sé toe vir hom: “Laat my skape wei. 18 Dit verseker ek jou: Toe jy jonger was, het jy self
jou klere vasgemaak en gegaan waar jy wil; maar wanneer jy oud is, sal jy jou hande uitsteek,
en iemand anders sal jou vasmaak en jou bring waar jy nie wil wees nie.”



19 Dit het Jesus gesé en daarmee aangedui deur watter soort dood Petrus God sou verheerlik.
Daarna sé Hy vir hom: “Volg My!”

2 Timoteus 2:13

13 as ons ontrou is — Hy bly getrou: Hy kan Homself nie verloén nie.

DONDERDAG

2 Korintiérs 5:17

17 lemand wat aan Christus behoort, is ‘n nuwe mens. Die oue is verby, die nuwe het gekom.

VRYDAG

2 Korintiérs 4:7-18

7 Ons wat hierdie skat in ons het, is maar kleipotte wat maklik breek; die krag wat alles
oortref, kom dus van God, nie van ons nie. 8 In alles word ons verdruk, maar ons is nie
terneergedruk nie; ons is oor raad verleé, maar nie radeloos nie; 9 ons word vervolg, maar
nie deur God verlaat nie, op die grond neergegooi, maar nie vernietig nie. 10 Die sterwe van
Jesus dra ons altyd saam in ons liggaam, sodat ook die lewe van Jesus sigbaar kan word in
ons liggaam. 11 Voortdurend word ons wat lewe, ter wille van Jesus uitgelewer aan die dood,
sodat ook in ons sterflike bestaan die lewe van Jesus sigbaar kan word. 12 Dit beteken dat

in ons die dood aan die werk is, maar in julle die lewe. 13 Daar staan in die Skrif: “Ek het
geglo, daarom het ek gepraat.” Ons het dieselfde Gees wat die geloof wek, en ons glo, daarom
praat ons ook. 14 Ons weet immers dat God, wat die Here Jesus uit die dood opgewek het,
ons ook saam met Jesus sal opwek en ons saam met julle voor sy troon sal stel. 15 Ons doen
dit alles om julle ontwil, sodat die genade van God steeds meer mense kan bereik. Dan

word die dankgebede ook meer, en God ontvang die eer. 16 Om hierdie rede word ons nie
moedeloos nie. Al is ons uiterlik besig om te vergaan, innerlik word ons van dag tot dag
vernuwe. 17 Ons swaarkry in hierdie lewe is maar gering en gaan verby, maar dit loop vir
ons uit op ‘n heerlikheid wat alles verreweg oortref en wat ewig bly. 18 Ons oog is nie op die
sigbare dinge gerig nie, maar op die onsigbare; want die sigbare dinge is tydelik, maar die
onsigbare ewig.

M PN DA G

Lees:

Johannes 8:1-11; Psalms 25:2; Kolossense 1:21-23
SOAP:

Psalms 25:2; Kolossense 1:22

1. Skryf vandag se SKRIFGEDEELTES neer.

2. Op die oop bladsy aan die regterkant, TEKEN of SKRYF wat hierdie verse vir jou
beteken.

3. My GEBED vir vandag:

DINSDAG

Lees:
Johannes 8:36; Efesiérs 1:7-8

SOAP:
Efesiérs 1:7-8

1. Skryf vandag se SKRIFGEDEELTES neer.

2. Op die oop bladsy aan die regterkant, TEKEN of SKRYF wat hierdie verse vir jou
beteken.

3. My GEBED vir vandag:

WOENSDAG

Lees:
Lukas 22:31-62; Johannes 21:7-19; 2 Timoteus 2:13

SOAP:
Lukas 22:31-32

1. Skryf vandag se SKRIFGEDEELTES neer.

2. Op die oop bladsy aan die regterkant, TEKEN of SKRYF wat hierdie verse vir jou
beteken.

3. My GEBED vir vandag:

DONDERDAG

Lees:
2 Korintiérs 5:17
SOAP:
2 Korintiérs 5:17

1. Skryf vandag se SKRIFGEDEELTES neer.

2. Op die oop bladsy aan die regterkant, TEKEN of SKRYF wat hierdie verse vir jou
beteken.

3. My GEBED vir vandag:

VRY DA G

Lees:
2 Korintiérs 4:7-18

SOAP:
2 Korintiérs 4:15-18

1. Skryf vandag se SKRIFGEDEELTES neer.

2. Op die oop bladsy aan die regterkant, TEKEN of SKRYF wat hierdie verse vir jou
beteken.

3. My GEBED vir vandag:

HIERDIE WEEK
HET EFK GELEER...

GEBRUIK DIE SPASIE HIER ONDER OM ‘N PRENTJIE
TE TEKEN OF TE SKRYF OOR WAT JY HIERDIE WEEK
GELEER HET UIT JOU TYD IN GOD SE WOORD.

